JEMES

B34

ISI'1

Jemes, ort nke Chineke na nke Onye-nwe-ayi Jisus Kraist, nédegara unu akwukwo, bu
ebo-ayi iri na abua ndi no na Nbasa ahu, nékele unu.

2 Guanu ya n'onu nile, umu-nnam, mbe o bula unu dabara n'owunwa di iche iche;
3 ebe unu mara na nnwaputa nke okwukwe-unu naluputa ntachi-obi.

4 Ma ka ntachi-obi luzue olu-ya, ka unu we tozue oké dizu kwa nma, buru ndi o dighi ihe 0
bula foduru nke unu nénweghi.

5 Ma 0 buru na amam-ihe foduru onye o bula nime unu inwe, ya rio n'aka Chineke, Onye
nénye madu nile n'afg-ofufo, nataghi kwa uta; agéwere kwa ya nye ya.

6 Ma ya rio n'okwukwe, ghara inwe obi abua: n'ihi na onye nwere obi abua yiri ebili-miri
nke oké osimiri mbe ifufe néfeghari ya, anatuli kwa ya elu.

7 N'ihi na, ka madu ahu ghara iché na 0 ganata ihe o bula n'aka Onye-nwe-ayi;

8 0 bu nwoke nwere uche abua, onye nadighi-eguzo n'otl ebe n'uzo-ya nile.

9 Ma ka nwa-nna nke no n'onodu di ala nya isi n‘onodu-ya di elu:

19 ma ka ogaranya nya isi na emere ya ka o la ala: n'ihi na dika uzari ahihia 0 gagabiga.
I N'ihi na anyanwu nawalita, ifufe di oku eso ya, o we kponwua ahihia; uzari-ya we dapu,
nma nke iru-ya we la n'iyi: otd a ka ogaranya gatalata kwa n'ije-ya nile.

12 Ngozi nadiri nwoke onye natachi obi n‘'onwunwa: n'ihi na mbe anwaputaworo ya, 0
ganata okpu-eze ahu, bu ndu, nke Onye-nwe-ayi kwere nkwa inye ndi huru Ya n‘anya.

13 Ka onye 0 bula ghara isi, mbe ananwa ya, Anésite n'aka Chineke anwam: n'ihi na
Chineke bu Onye anapughi iwere ihe 9jo nwa Ya, Ya onwe-ya adighi-anwa kwa onye 0
bula:

14 kama ananwa onye 0 bula mbe agu ihe 9jo nke aka ya nadokpufu ya, ewe rafue ya.

15 Mbe ahu agua ihe 0jo ahu, mbe o tuworo ime, o we muputa nmehie: nmehie ahu, mbe
o0 tozuru oke, 0 we muputa onwu.

16 Unu ekwela ka eduhie unu, umu-nnam ndi m'huru n'anya.

17 Ezi onyinye o bula na ihe o bula zuru oké nke enyere enye si n'elu bia, ebe o si n'aka
Nna nke ihé ridata, Onye oghugha o bula napughi idi n'ebe O ng, ma-obu onyinyo nke
nchighari néweta.

18 N'ihi na O zubere ya O were okwu nke ezi-okwu muputa ayi, ka ayi we buru ot aha
nkpurd mbu nke ihe O kére eke.

19 Unu matara nka, umu-nnam ndi m'huru n'anya. Ma ka madu o bula buru onye nanu ihe
0s0s0, onye nadighi ngwa ikwu okwu, nadighi kwa ngwa iwe iwe:

20 n'ihi na iwe madu adighi-alu olu ezi omume Chineke.



21 N'ihi nka tupunu inyi nile na njubiga-okeé nile nke ihe ojo, were-kwa-nu nwayo nara
okwu ahu nke akuworo nime unu dika n'ubi, nke puru izoputa nkpuru-obi-unu.
22 Ma ghonu ndi neme okwu ahu, unu abu-kwa-la ndi nanu nani, ndi narafu onwe-unu.

23 N'ihi na asi na onye 0 bula bu onye nanu okwu ahu, ma o bughi onye néme ya, onye
ahu yiri nwoke nke nékiri iru-ya n'enyo, bud iru o nwere mbe amuputara ya:

24 n'ihi na o kiriri onwe-ya, 0 puwo kwa, ngwa ngwa o we chezo aha madu o bu.

25 Ma onye nyochaworo nime iwu zuru oke, bl iwu nke inwe-onwe-ya, nke nanogide kwa
otl a, ghara igho onye nanu anu nke néchezo, kama ¢ bu onye néme eme nke nalu olu,
onye a gabu onye-ngozi n'omume-ya.

26 O buru na onye o bula néche na ya bu onye nékpere Chineke, mbe o dighi-akwa ire
nke ya nga, kama o nagho obi-ya aghugho, okpukpe-Chineke nke onye a bu ihe-efu.

27 Okpukpe-Chineke nke di ocha nke anémerughi kwa emeru n'iru Chineke-ayi, ba Nna-
ayi, bu nka, ileta umu-nbei na ndinyom di-ha nwuru nime nkpabu-ha, na idebe onwe-ya
nénweghi ntupo site n‘'uwa.

ISI 2

Umu-nnam, unu enwela okwukwe nke Onye-nwe-ayi Jisus Kraist, bu Onye-nwe ebube,
n'ile-madu-anya-n'iru.

2 N'ihi na asi na otli nwoke nke yiri nba-aka ola-edo na uwe mara nma nke-uku bata na
nzuko-unu, ma asi na otu obeye nke yiri uwe ruru inyi bata kwa,;

3 0 buru kwa na unu ele onye ahu nke néyi uwe mara nma nke-uku anya, si, Gi onwe-gi
nodu ala n'ebe a nke-oma; unu we si obeye ahu, Gi onwe-gi guzo n'ebe a, ma-obu nodu
ala n'okpuru ihe-nbakwasi-ukwum;

4 linu enweghi obi abua nime onwe-unu, unu aghoghi kwa ndi-ikpé néché échicheé 0jo?
° Nurunu, umu-nnam ndi m'huru n'anya; Chineke aroputaghi ndi bu obeye n'ihe nke uwa

ka ha buru ndi-ogaranya n'okwukwe, buru kwa ndi-nketa nke ala-eze ahu nke O kwere
nkwa inye ndi huru Ya n'anya?

¢ Ma unu onwe-unu mere obeye ahu ihe-ihere. Ndi-ogaranya adighi-emeso unu dika ha
bu ndi-nwe-unu? ¢ bughi kwa ha onwe-ha nadokpuru unu ga ulo ikpé?

7 O bughi ha onwe-ha nékwulu aha oma ahu nke aguru unu?

8 Otl o di, 0 buru na unu edebezu iwu nke Eze-ayi, dika ihe edeworo n'akwukwo nso si
kwu, Hu onye-abata-obi-gi n'anya dika onwe-gi, unu néme nke-oma:

9 ma o buru na unu ele madu anya n'iru, 0 bu nmehie ka unu néme, n'ihi na iwu ahu natu
unu nmehie-unu n'anya dika ndi-njehie.

10 N'ihi na onye o bula nke gédebe iwu ahu dum, ma o su ngongo n'otli ihe, emewo ya ka
0 buru onye ikpé iwu ahu nile mara.

I N'ihi na Onye ahu Nke siri, Akwala iko, O si-kwa-ra, Ebula madu. Ma o buru na i kwaghi
iko, ma i nébu madu, i ghowo onye-njehie iwu.

12 Nekwunu otu a, néme-kwa-nu otl a, dika ndi agaje iwere iwu nke inwe-onwe-onye kpe
unu ikpé.

13 N'ihi na o bu ikpé nke ebere nadighi ya ka agékpe onye némeghi ebere: ebere nanyara
ikpé isi.

14 Uru gini ka 0 bara, umu-nnam, ma o buru na onye o bula asi na o nwere okwukwe, ma
o nweghi olu? dkwukwe ahu puru izoputa ya?

15 O buru na nwa-nna-nwoke ma-obu nwa-nna-nwanyi ba oto, nénweghi kwa ihe-oriri



gézuru ya kwa-ubochi,

16 ma otll onye n'etiti unu si ha, Labanu n'udo, nyanu oku, riju-kwa-nu afo; ma unu
enyeghi ha ihe nakpa aru-ha; uru gini ka o bara?

17 Obuna ot a okwukwe, ma 0 buru na o nweghi olu, 0 bu ihe nwuru anwu n'onwe-ya.

18 Ma otll onye gasi, Gi onwe-gi nwere okwukwe, mu onwem nwe-kwa-ra olu: gosim
okwukwe-gi ma olu-gi adighi ya, mu onwem gésite kwa n'glum gosi gi okwukwem.

19 Gi onwe-gi kwere na Chineke bu otu; i néme nke-oma: ndi-mo 0jo kwe-kwa-ra, we kuja.
20 Ma i nacho ka i mara, gi madu efu, na okwukwe bu ihe nadighi-aluputa ine ma olu
adighi ya?

21 Esiteghi n'olu gu Abraham nna-ayi n'onye ezi omume, mbe o churu Aisak nwa-ya
nwoke n'elu ebe-ichu-aja?

22 | huwo na okwukwe-ya soro olu-ya luko olu, esite-kwa-ra n'olu ahu me ka okwukwe ahu
zue oké;

23 ewe mezu ihe edeworo n‘akwukwo nso nke nasi, Abraham we kwere okwu Chineke,
ewe gua ya nye ya n'ezi omume; ewe kpo ya eyi nke Chineke.

24 Unu ahuwo na anésite n'olu gu madu n'onye ezi omume, adighi-esite kwa nani
n'okwukwe.

25 Ma n'uzo di otu a ésiteghi kwa n'olu gu Rehab, bt nwanyi nakwa iko, n'onye ezi
omume, mbe o kpobatara ndi-ozi ahu, we zipu ha n'uzo di iche?

26 N'ihi na dika aru bu ihe nwuru anwu ma mo adighi ya, obuna ott a okwukwe bu ihe
nwuru anwu ma olu adighi ya.

ISI 3

Unu aghola otutu ndi-ozizi, umu-nnam, ebe unu matara na ayi ganata ikpé ka uku.

2 N'ihi na ayi nile nasu ngongo n'otutu ihe. Q buru na onye o bula asughi ngongo n'okwu,
onye ahu bu nwoke tozuru oke, buru kwa onye puru ikwa aru-ya dum nga.

3 Ma o buru na ayi etiye bridle inyinya-ayi n'onu-ha, ka ha we kweyere ayi, ayi néchighari
kwa aru-ha dum.

4 Le, ubo kwa, 0 bu ezie na ha di uku otl a, oké ifufe néfeghari kwa ha, ma umara isi-ubo
dikarisiri nta néchighari ha, ebe o bula uche onye-isi ubo nacho.

5 Otd a ire bu kwa ihe nta di n'aru, 0 nanya kwa isi oké ihe. Le, ot oké ohia ra uku, bu
nke oku dikarisiri nta néme ka o nwuru oku!

6 Ire bu kwa oku, bu uwa ahu nke ajo omume: ire néguzo n'etiti ine nile di ayi n'aru dika
ihe nénye aru dum ntupo, nke nafunwu kwa ihe naga dika amuru ya oku, oku ala-mo bu
kwa ihe nafunwu ire ahu oku.

7 N'ihi na aha nile 0 bula nke anu na anu-ufe, nke ihe nakpu akpu na ihe di n'oké osimiri,
ha nile ka ihe akporo madu némeju anya, o mejuwo kwa ha anya:

8 ma o dighi onye o bula n'etiti madu puru imeju ire anya; o bu ihe 0jo nke nadighi-eguzo
n'otu ebe, o bu ihe juputara na ire-agwo néweta onwu.

9 O bu nka ka ayi ji nagozi Onye-nwe-ayi, b Nna-ayi; nka ka ayi ji kwa nabu madu onu,
ndi ekéworo dika oyiyi Chineke si di:

10 n'ott onu ahu ka ngozi na obubu-onu si puta. Umu-nnam, o kwesighi ka ihe ndia di otd
a.

1 si-iyi nési n'ott onu ahu suputa miri nato uto na miri nélu ilu?

12 Umu-nnam, ¢ gabu na osisi fig puru imi olive, ma-obu na osisi vine puru imi fig? miri



nnu apughi kwa isuputa miri nato uto.

13 Onye bu onye-amam-ihe nke naghota kwa ihe n'etiti unu? ya site n'ibi-obi oma ya gosi
olu-ya nile nime idi-nwayo nke amam-ihe.

14 Ma o buru na unu nwere ekworo di ilu na ikpa-iche-iche n'obi-unu, unu anyala isi, unu
ekwu-kwa-la okwu-ugha megide ezi-okwu.

15 Amam-ihe a abughi amam-ihe nke nési n'elu ridata, kama o bu nke uwa, buru kwa nke
nkpuru-obi madu nachi, buru kwa ihe ndi-mo 0jo nézi.

16 N'ihi na ebe ekworo na ikpa-iche-iche di, n'ebe ahu ka iba-aghara na omume nile o bula
nke nadighi nma di.

17 Ma amam-ihe ahu nke si n'elu bia buru uzo di ocha, emesia o di udo, nwe obi-oma,
nékweye okwu nke-oma, juputa n'ebere na ezi nkpuru, hénweghi obi-abua, nénweghi iru-
abua.

18 Ma o bu nkpuru nke ezi omume ka ndi néme udo nagha n'udo.

IS1 4

Ole ebe ibu-agha si bia, 0le ebe kwa ilu-ggu si bia, ba nke di n'etiti unu? ¢ bughi n'ebe
ahu, bu ihe-uto nile unu nke nébu agha n'ihe nile di unu n‘aru, ka ha si bia?

2 Agu nagu unu, ma unu enwegh: unu nébu madu, nékwo kwa ekworo, unu apughi kwa
ihu ihe unu choro: unu nalu ¢gu, nébu kwa agha; unu enweghi, n'ihi na unu arioghi.

3 Unu nario, ma unu adighi-anata ihe, n'ihi na unu nario n'obi 0jo, ka unu we mefu ya
n'ihe-uto nile unu.

4 Unu ndi nakwa iko, lnu amataghi na ibu eyi nke uwa bu ibu onye-iro nke Chineke? Ya
mere onye 0 bula nke zubere ibu eyi nke uwa nédo onwe-ya onye-iro nke Chineke.

5 Ma-obu unu néché na ihe edeworo n'akwukwo nso nékwu okwu n'efu? Agu ayi nagusi
Mo ahu ike n'uzo ekworo, ba Mo Nke O mere ka O biri nime ayi?

6 Ma O nénye kari amara. N'ihi nka ihe edeworo n'akwukwo nso si, Chineke nédo Onwe-
ya imegide ndi-npako, ma O nénye ndi di ume-ala n'obi amara.

7 Ya mere donu onwe-unu n'okpuru Chineke; ma guzogidenu ekwesu, o gabapu kwa
n'‘ebe unu no.

8 Biarunu Chineke nso, O gabiaru kwa unu nso. Menu ka aka-unu di ocha, unu ndi-
nmehie; me-kwa-nu ka obi-unu di ocha, unu ndi nwere uche abua.

9 Hujunu anya, ru-kwa-nu Gju, kwa-kwa-nu akwa: ka ochi-unu gho iru-Gjd, ka ond-unu gho
kwa nbaru-iru.

10 Wedanu onwe-unu n'iru Onye-nwe-ayi, O géweli kwa unu elu.

2 Umu-nnam, unu ekwutoritala ibe-unu. Onye nékwuto nwa-nna-ya, ma-obu nékpe nwa-
nna-ya ikpé, o nékwuto iwu, nékpe kwa iwu ikpé: ma o buru na i nékpe iwu ikpé, i bughi
onye nédebe iwu, kama i bu onye-ikpé-ya.

12 Nani ot Onye bu onye nénye iwu, buru kwa onye-ikpé, bt Onye ahu Nke puru izoputa
na ila ihe n'iyi: ma gi onwe-gi bu onye, gi onye nékpe onye-abata-obi-gi ikpé?

13 Genu nti, unu ndi nasi, Ta ma-obu echi ka ayi gaga obodo a, no kwa n'ebe ahu otu aro,
zu kwa ahia, rita kwa uru:

14 ma unu bu ndi namataghi ihe géme echi. Ndu-unu bu gini? N'ihi na unu bu alulu, nke
naputa ihé nwa oge, emesia 0 we pua n'anya.

15 Ma nke kwesiri unu ka unu kwue bu, Asi na Onye-nwe-ayi choro, ayi gadi ndu, me kwa



ihe a ma-obu ihe ahu.
16 Ma otli o di, unu nanya isi n'oké okwu-unu: inya-isi nile di ot a bu ajo ihe.

17 Ya mere onye matara ime ihe oma, ma o meghi ya, 0 buru onye ahu nmehie.

ISI5

Genu nti, unu ndi-ogaranya, kwa akwa, ti-kwa-nu nkpu n'ihi ihuju-anya nile unu nke
nabiakwasi unu.

2 AkU-unu erewo uré, uwe nile unu aghowo kwa ihe nla ripiaworo.

3 Ola-edo-unu na ola-ocha-unu abawo nchara; nchara-ha gaburu kwa unu ihe-ama, o
géripia kwa anu-aru-unu dika oku. Unu kpadoro aku-unu na mbe ikpe-azu.

4 Le, ugwo-olu nke ndi-olu ndi biri oka n'ubi-unu, nke unu jidere na nmebu, néti nkpu: iti-
nkpu nke ndi ahu ndi were ihe-ubi-unu abawo na nti Onye-nwe usu nile nke ndi-agha.

5 Unu biri n'oké oriri na onunu n'elu uwa, di kwa ndu 0jo dika 0 nato aru-unu uto; unu zUru
obi-unu n'ubochi obubu.

6 Unu mara ikpé, unu buru onye ezi omume ahu; o dighi-edo onwe-ya imegide unu.

7 Ya mere, umu-nnam, natachinu ogologo-ntachi-obi rue obibia nke Onye-nwe-ayi. Le,
onye-olu-ubi néche nkpuru di oké onu-ahia nke ala, natachi ogologo-ntachi-obi n'ebe o di,
rue mbe o ganata miri-ozuzo mbu na miri-ozuzo ikpe-azu.

8 Unu onwe-unu, natachi-kwa-nu ogologo-ntachi-obi; menu ka obi-unu guzosie ike: n'ihi
na obibia nke Onye-nwe-ayi di nso.

9 Umu-nnam, unu atamuritala megide onwe-unu, ka ewe ghara ikpe unu: le, Onye-ikpé-
ayi néguzo n'iru onu-uzo.

10 Umu-nnam, natanu ndi-amuma ahu, bd ndi kwuru okwu n‘aha Onye-nwe-ayi, dika ihe-
ilere-anya nke ihuju-anya na nke ogologo-ntachi-obi.

1 e, ayi nakpo ha ndi ngozi diri, bt ndi tachiri obi: unu nuru ihe bayere ntachi-obi nke
Job, hu kwa ihe Onye-nwe-ayi zubere, na Onye-nwe-ayi bu onye nwere gmiko ri nne, nwe
kwa obi ebere.

12 Ma nke kachasi ihe nile, umu-nnam, unu anula iyi, unu ejila elu-igwe, ma-obu ala, ma-
obu ihe inu-iyi 0 bula 0zo, hu iyi: kama ka e-unu buru e, ka é-é-unu buru kwa é-¢; ka unu
we ghara idaba n'okpuru ikpé.

13 O di onye 0 bula n'etiti unu nahuju anya? ya kpe ekpere. O di onye o bula nwere obi-
uto? ya bua abu oma.

14 Q di onye 0 bula n'etiti unu nke aru-ya nadighi ike? ya kpo ndi-okenye nke nzuko Kraist
ka ha biakute ya; ka ha kpe kwa ekpere n'isi-ya, néte ya manu olive n‘aha Onye-nwe-ayi:
15 ekpere nke okwukwe ahu gazoputa kwa onye ahu aru nadighi ike, Onye-nwe-ayi géme
kwa ka o bilie; o buru kwa na o mehieworo, agabaghara ya nmehie ahu.

16 Ya mere, nékwuputanu nmehie nile unu gwarita ibe-unu, nékpe kwa ekpere n'ihi ibe-
unu, ka ewe me ka aru di unu ike. Aririo nke onye ezi omume di ike nke-uku n'ilusi-olu-ike-
ya.

17 Elaija bu madu yiri ayi n'aru-ya, o we kpesie ekpere ike ka miri ghara izo; miri ezoghi
kwa n'ala aro ato na onwa isi.

18 O we kpe ekpere 0z0; elu-igwe we nye miri-ozuzo, ala we mia nkpuru-ya.

19 Umu-nnam, asi na onye 0 bula n'etiti unu si n'ezi-okwu jehie, ma otti onye we me ka o



chigharia;

20 ka 0 mara na onye meworo ka onye-nmehie si na njehie nke uzo-ya chigharia gazoputa
nkpuru-obi n'onwu, o gékpuchi kwa otutu nmehie.

